
HIRI HONDAKINAK. Gipuzkoako Foru Aldundiak eztabaida tailerretan egindako proposamenak ezagutarazi ditu 

Hondakinak gutxitzeko 
neurri fiskal eta legalak 
ezartzea proposatu dute 

PAOPOSAMeNAK 

Lau puntutan laburtua 
Bi eguneko eztabaidak mahai gainean 22 proposamen utzi di­
tuen arren, lau puntuotan labur daiteke horien edukia: 

Tailerretan 60 lagunek parte hartu dute, eta 22 puntu hitzartu dituzte 
HERRITARREN ARDURA. Hondakinak ahal bezainbat gutxitzeko, 
neurri fiskalak eta araudia baliatzea proposatu zuten tailerre­
tan jardun zuten herritarrek; «ekoizle eta kontsumitzaileen 
erantzukizunari» garrantzia ematea eta «berrerabilera prakti­
kak» sustatzea. Erredakzioa I DONOSTIA 

«Hiri hondakinen gutxitzea 
sustatu behar da, horretarako 
baliabide ekonomiko eta lega­
lak erabilita». Hori izan da 
Gipuzkoako Foru Aldundiak 
iragan ostiral eta larunbatean 
egindako eztabaida tailerretan 
adostasun handiena lortu duen 
puntua eta, beste 21 proposa­
menekin, tailerrek eman dute­
na. 

Behin tailerrak amaituta , 
Gipuzkoako Foru Aldundiko 
Nekazaritza eta Ingurumen 
Departamentuak amaitutzat jo 
du Hiri Hondakinen Planerako 
ezarritako egitaraua. Orain, 
egina dagoen egitasmoa pro­
posamenekin osatu eta aben­
dua amaitzerako plana onar­
tzea espero dute. Ondoren, 
planaren eduki eta helburuak 
gizarteratu eta gestiorako era-

kunde publiko bat osatuko 
dute. 

«Boto gehien jaso dituzten 
ekimenak ekintza planean sar­
tuko ditugu; izan ere, egin diren 
proposamenen filosofia guk 
aurkeztutako planaren filosofia 
bera dira», adierazi zuen atzo 
Antton Jaimen Gipuzkoako 
N ekazaritza eta Ingurumen 
diputatuak. 

Kutsatzen duenak ordaintzen du 
Hondakinen gutxitzea berma­
tuko duten neurri fiskal eta le­
galak eskatzeak filosofia bat du 
atzean: «Kutsatzen duenak or­
daintzen du» . Hala, proposa­
mena da ekoizleei eta kontsu­
mitzaileei isuna ezartzea, hon­
dakinen kudeaketa desegokia 
eginez gero. 

Horrekin batera, hiri honda­
kinen gestioan «gardentasuna» 
eskatu zuten eztabaida tailerre-

EUSKARA. Urte osoko kanpaina izango da 

Euskarazko jokoen 
eskaintzaren berri emango du 
Gipuzkoako Foru Aldundiak 
Nagore Rodriguez I DONOSTIA 

Azken bi urteetan bezala, Gi­
puzkoako Foru Aldundiak eus­
karazko jokoen berri emateko 
kanpaina jarri du martxan, Eus­
kara da oparirik onena lelopean. 
Modu honetan, haurrek ere as­
tialdian euskaraz egin dezaten 
lortu nahi du Aldundiak. 

«Euskarazko produktuen 
onurak nabarmendu nahi izan 
ditugu Eguberrietan jasaten du­
gun iragarki zaparradaren gai­
netik», esan zuen atzo Luis Mari 
Bandres Euskara, Kultura, Gaz­
teria eta Kiroletako diputatuak. 

Horregatik, orain hasi eta 
Errege Eguna bitartean, heda­
bideetan nahiz salmenta gunee­
tan euskarazko jokoen berri 
emango dute. Aurten, lehen al­
diz, telebistan iragarkiak ikusi 
ahal izango dira Euskal Telebis­
taren lehen eta bigarren katee­
tan; horretaz gain, irrati eta 
prentsa idatzian ere jarriko ditu 
iragarkiak Aldundiak. 

Salmenta guneetan, standak 

jarriko dira, hala, erosleak eus­
karazko jokoak ezagutzeko au­
kera izango du. 

Ehun joko baino gehiago 
Ehun produktu baino gehiago 
daude aukeran, besteak beste, 
mahai jokoak, bideoak, eta CD­
ROMak. Euskara teknologia 
berrietan sartzea garrantzitsua 
dela esan zuen Bandresek. 
Gune handietan ez ezik, denda 
txikietan ere euskarazko es­
kaintzari buruzko informazioa 
eskuratu ahal izango da. Anoe­
tako partidetan ere iragarkia es­
kainiko dute. 

Kanpaina euskararen norma­
lizaziorako beste urrats bat dela 
adierazi zuen Bandresek, eta 
Eusko Jaurlaritzaren Euskara 
Biziberritzeko Planaren barne­
an kokatu zuen. Halaber, urte 
osoko kanpaina izango dela 
esan zuen. Hiru eta 16 urte bi­
tarteko haur eta gazteei zuzen­
duko zaie bereziki, baina baita 
helduei ere, «izan ere haiek dute 
erosteko erabakia». 

tako parte-hartzaileek, «infor­
mazioa eta herritarren kontrola 
behar dira, eta hori gestio publi­
koko titulartasunari esker da 
posible». 

Errausketa mugatua 
Hondakinak erraustea onarga­
rritzat jo zuten bileretan parte 
hartu zutenek, baina errausketa 
mugatu egin behar dela nabar­
mendu zuten; errausteko plan­
ta soilik ezinbestekoa denean 
erabili behar dela, alegia. Hori 
Europak ezarria duen hierarkia­
rekin bat dator; izan ere, hierar­
kia horren barruan azkenetako 
aukera bat da hondakinak 
erraustea. Hondakinak gutxi­
tzea, berrerabiltzea, birzikla­
tzea, konpostatzea, erraustea 
eta isurtzea da Europak ezarri­
tako ordena. 

60 lagun elkartu ziren Hon­
dakinen Plan Integralari buruz 

GESTIO PUBLIKOA BERME GISA. Gestio publikoa herritarrek hon­
dakinen kudeaketaren gainean izan behar duten kontrolaren 
berme gisa erabiltzea izan da tailerretan egindako beste eska­
ere tako bat. Gardentasuna jarri dute helburu. 

TEKNOLOGIA ONENAK. Hondakinen kudeaketarako eredu inte­
grala eskatu dute tailerretan; publikoa, lurralde kohesioa 
ardatz duena, Europak ezarritako hierarkian oinarritua .. . Bes­
talde, beste modu batera tratatu ezin diren hondakinak 
errausteari dagokionean, osasunaren eta ingurumenaren 
babesa bermatuko duten teknologia onenak erabiltzea izan 
da beste proposamena. 

ZABOR BILKETA SELEKTIBOA. Zabor bilketa selektiboa egiterako­
an, gaur egungo ez gain, hainbat produktu gehiago kontuan 
hartzeko eskaria egin dute. 

eztabaidatu eta proposamenak 
egiteko; erakundeetako ordez­
kariak, teknikariak, hondakinen 
alorrean lan egiten duten uni­
bertsitate irakasleak, eragile 

ekonomikoak, herri elkarteak 
eta bestelako herritarrak. Guz­
tira 180 proposamen egin ziren, 
eta horietako 22 aurrera atera 
ziren, bozketa egin ondoren. 

HERR1TAR GUZ 
lREKl 

KOPURUA: 30 euro (ikasle edo lan gabetua, 15 euro) 
Matrikulak, akreditazioa, txostenetarako eta, abenduoren 7an 
izango den bazkarirako eskubidea ematen du. 

MATR1KULA ORDA1NTZEKO KONTU ZENBAK1A: 
(ES77) 3035 0214 38 2140012693 

MATR1KULAREN KONF1RMAZ10A NORA B1DAL1: 
fax: 943 335243 kanpo@udalbiltza.net 

ARG1B1DE GEH1AGO: 
94.4163452 / 943.335243 


